
sazing mntsway knerin

Yungay Tali ga pyang mu wagi. ana la’i ni mama mu Tali Kila ku hiya
ga, bli sami balay mntsway, gi kinhangan ni mama mu ku hiya. ana
sami ’yat mntsway balay ga, hnasun nya ku kinpinsblay myan.

t’aring kung miru sku Mekarang bbrwan biru ga, ini sinhi ni yaba mu
Tahus Kila maha musa blay ku pinkba’an mu miru. nanu ye’asa ku tun kung
nya miru sku twahi hazi sali na Nahuy pkba’an biru. mutuw kuzing memaw
mklhngan 1 ryax *misan. tehuk sku tmangaw abaw lga, malax miru ku
Yungay ga, mutuw kung nya n gon sku gako ru, tehuk kung lga, mutuw
sami mglu musa sali la.

pyang mu ini yengay ga, tehuk sku ryax hngi’an na rehay Iga, mutuw
sami mgyebu musa kmagaw kyokay. mutuw memaw mzimu ku yata ka
pkagaw kyokay maha ulung mwah simu rmaw, helaw ta tmasu’um kmagaw,
nway bi’an simu nya nanak oyat Yaba ta Kayan ki.

tehuk sku nni’an na maru byacing lga, mutuw kung m’as gi musa kung
m’ru maru ni mama mu. masu sami mani Iga, mutuw myan gli’un ku snakuy
na maru ru gnogun myan, ima thuyay smsyuk ku yula rban asa ga, hiya ku

itu la. mutuw myan pssyugan ku lokah.

minxali ga halan mu mnos ku Yungay, nki sami musa mgnaw sku gisu
ka nisan knluh mki s’la. pyux ku yaw stu ni yata mu maha, hali mbahu ku
latan han, tmasu mogi lukus Iga, s’ani ku koyay ru wilung, babaw nya
gengani mogi kwara ku min’utu na pagay, tmsu’un su kwara yaw hani Iga,
ana simu musa mgnaw s’la la ma.

txan mu sobih pngilis Yungay ru ’si huwaw minxaliy maha, *“ uciy su,

son nanu mtyaw kwara la! ”. nanu ye’asa ku ragan mu mtyaw ku wagi mu
ru tmsu’un myan sku sobih ’lyan la. Inglung kung maha, cyakin kengun ku
yata Lawa hani. ulung sa ini swayan yaya mu. pnungan mu bsuyan mu
knerin maha, balay slali ka onga kung na ga, kuzing ku psnon ni mama mu,
nki smwan yaba mu hiya, ga s’angun ni yaya mu maha, ’si su ga pyux lla’i
ta? knerin kwara ru baha ta sbay s’uli ku gyus ta nanak Ipi!

atu na kung ku sbay ni yaba mu m’la’i ni mama ru yata mu ga, kana

kung thuyay cikay miru ru tehuk sku pcbabiru. txiy! se’an balay bsuyan mu

Yungay.

